
11. decembar – Svjetski dan planina

Međunarodni dan planina je 2003. godine proglasila Skupština UN, 
nakon što je Međunarodna godina planina, koju su UN proglasile 
2002. godine, ukazala na potrebu kontinuiranog osvješćivanja 

golemog značenja planina i održivog razvoja njihovog okoliša za očuvanje 
kvalitetnog života stanovništa. Dan planina se obilježava u namjeri da nas 
podsjeti na značaj planina i njihovo sve veće onečišćenje i nemar prema 
planinama. Planine su čuvari biološke raznovrsnosti, osiguravaju nam čist 
zrak, vodu za piće i najljepše prostore za rekreaciju tijela i smiraj duha. 
Međutim, ovi prostori su sve više izloženi negativnim uticajima globalizacije 
i urbanizacije. Cilj obilježavanja je cjelokupna društvena osvještenost jer 
samo svjestan pojedinac može dovesti do pozitivnog pomaka. Pokrivajući 
oko 22% površine Zemlje, planine imaju ključnu ulogu u usmjeravanju 
svijeta prema održivom gospodarskom rastu; planine čine 56% svih rezervata 
biosfere; u planinama živi 13% svjetske populacije. Planine su od suštinske 
važnosti na život na Zemlji, bez obzira na to gdje živimo jer najčešće nismo 
dovoljno svjesni koliko smo vezani za planine i na koje sve načine one utiču 
na naš život. S planina nam dolazi najveća količina slatke vode, planine 
su staništa različitih biljnih i životinjskih vrsta, a svaki deseti stanovnik 
planete živi u planinskim predjelima. I pored toga, ovoj nevjerojatnoj 
mreži života koju održavaju planine prijete različiti faktori koji razaraju 
okoliš, posljedice klimatskih promjena, zloupotreba planinskih resursa, 
oružani sukobi te siromaštvo i glad. Planine su ključ održive budućnosti. 
One su glavni pokretači održivosti ekonomskog razvoja u kontekstu borbe 
protiv siromaštva, pri čemu se poseban naglasak stavlja na kontinuiranost i 
ekološku prihvatljivost proizvodnje dobara koja nam daju planine. Održiv 
razvoj planina način je da se očuvaju krajolici i biološke raznolikosti, ali i 
da se očuva prirodna, kulturna i duhovna baština, promovišu lokalni obrti i 
proizvodi te sačuvaju mnoge tradicijske vrijednosti.
Dakle, Međunarodni dan planina je prilika za podizanje svijesti o važnosti 
planina za život i nužnosti održivog napretka koji omogućava njihovo 
očuvanje, kao i isticanje potencijala ili otežavajućih okolnosti za razvoj 
planinskih resursa. Boravak u prirodi – lov, planinarenje, gljivarenje... 
pospješuje zdravlje na način da sprečava višak kilograma i dijabetes, 
smanjuje holesterol, reguliše krvni pritisak, odagnava stres, jača tijelo, utiče 
na samopouzdanje... uz sve blagodeti čista zraka i ljepote prirode.

M.I.

Seminar o 
praćenju 
afričke 
svinjske kuge

Krajem oktobra, 
na osnovu Plana 
rada Savjeta za 

lovstvo za lovnu 2023-24. 
godinu i ukazane potrebe 
članica SLD TK, Savez je, 
po utvrđenom Programu, 
organizovao i uspješno 
realizovao seminar i 
završnu provjeru znanja 
za lovočuvare. Ispit je 
uspješno položilo 30 
polaznika, čime su članice 
Saveza LD TK obogaćene 
novim, kvalitetnim 
stručnim kadrom.

Selver Pirić
Sekretar SLD TK

U organizaciji Ureda za 
veterinarstvo BiH, u Doboju 
i Zvorniku je održan seminar 

na temu afričke svinjske kuge. 
Prisustvovali su svi predstavnici 
članica SLD TK. Bila je to prilika da se 
lovci upoznaju s mjerama i pozitivnim 
iskustvima u sprečavanju širenja 
afričke svinjske kuge na području 
Evropske unije, koja su, pored 
predavača iz Ureda za veterinarstvo 
BiH, članicama prenijeli eminentni 
predavači, doktori veterinarske 
medicine iz Austrije. 

Selver Pirić				  
Sekretar SLD TK

Seminar i 
ispit za 
lovočuvare

Devetog septembra 2023., na fudbalskom 
stadionu „Mladost“ Gnojnica, Lukavac, 
održana je tradicionalna manifestacija 

Dani SLD TK 2023.  Domaćin LD „Svatovac“ 
Lukavac, uspješno je organizovao manifestaciju, 
na kojoj je radi ograničenog prostora i broja 
prisutnih, učestvovalo oko 2000 lovaca s 
područja TK i gostiju. Manifestacija je otvorena 
svečanim defileom članica Saveza i intoniranjem 
himne BiH. U ime organizatora pristnima su 
se obratili Enes Sejdinović (predsjednik LD 
„Svatovac“ Lukavac), Edin Delić (gradonačelnik 
Grada Lukavac), Fedahija Ahmetović (ministar 
za PŠV TK) Mensur Alić (predsjednik SLD TK) 
i u ime Vlade TK Irfan Halilagić, premijer Vlade 
TK, koji je svečano i otvorio manifestaciju. 
Sufinansijeri manifestacije su bili Turistička 
zajednica TK te grad Lukavac, dok je generalni 
pokrovitelj bila Vlada TK s obzirom da je ova 
manifestacija na spisku manifestacija od interesa 
za Tuzlanski kanton. Medijski pokrovitelj je 
bila RTV TK. Važno je istaći i veliki, nesebičan 
doprinos predsjednika LD „Svatovac“ Lukavac 
Enesa Sejdinovića koji je značajnim ličnim 
sredstvima pomogao organizaciju jedne ovakve 
velike manifestacije. U sklopu manifestacije, 
nakon službenog otvaranja, a prije zvaničnog 

početka druženja, održana su tradicionalna 
takmičenja u streljaštvu (disciplina trap – kup 
Kantona), takmičenje u potezanju konopca, u 
spravljanju lovačkog gulaša (kotličijada), smotra 
i revija lovnih pasa, a svi su mogli pogledati i 
izložbu lovačkih trofeja.

STRELJAŠTVO                                                         
Poredak ekipno:                             
I  LD „Svatovac“ Lukavac
II  LD „Tuzla“ Tuzla
III  LD „Srndać“ Gračanica 
Poredak pojedinačno:
I  Kovačević Toni  LD „Tuzla“ Tuzla 
II  Meh Zoran LD „Tuzla“ Tuzla
III  Tabaković Alen LD „Svatovac“ Lukavac
IV  Zekić Ramo LD „Svatovac“ Lukavac
V  Osmić Elmir LD „Srndać“ Gračanica
VI  Sinanović Nermin LD „Fazanka“ Doboj Istok

Na ovogodišnjoj manifestaciji održano je i finale 
lige SLD TK u streljaštvu a rezultati su sledeći:

Poredak ekipno:
I LD „Tuzla I“ Tuzla
II LD „Tuzla II“ Tuzla
III LD „Vjetrenik-Šibošnica“ Čelić

Dani Saveza lovačkih društava 
Tuzlanskog kantona

Nagrada za fair play pripala je ekipi LD „Majevica“ 
Srebrenik

Poredak pojedinačno:
I 	 Kovačević Toni  LD „Tuzla“ Tuzla
II 	 Zekić Midhat  LD „Svatovac“ Lukavac
III 	 Meh Zoran  LD „Tuzla“ Tuzla
IV 	 Osmić Elmir LD „Srndać“ Gračanica
V 	 Kaldrmdžić Jozo  LD „Tuzla“ Tuzla
VI 	 Muratović Hakija LD „Vjetrenik-Šibošnica“ 

Čelić
Nagrada za fair play pripala je Sitarević Zlatanu

REVIJA LOVNIH PASA
I   	 Istarski kratkodlaki gonič, 
	 vl. Milošić Matija, LD „Tuzla“ Tuzla 
II  	 Bosanski oštrodlaki gonič-Barak, 
	 vl. Osmić Elmir, LD „Srndać“ Gračanica 
III 	 Slovački kopov, vl. Hasančević Husein 
	 LD „Srndać“ Gračanica

KOTLIČIJADA
I   LD „Fazanka“ Doboj Istok
II  LD „Svatovac“ Lukavac
III   LD „Husić M.Č.“ Sapna

POTEZANJE KONOPCA
Sudio je Mensur Kurtić, a učestvovalo je 
jedanaest ekipa. Takmičenje je realizovano po 
kup sistemu, a u finalu su se sastale ekipe LD 
„Srndać“ Gračanica i LD „Sokolina“ Kladanj. 
Više sreće i snage u mišićima je imala ekipa LD 
„Srndać“ Gračanica te zasluženo ponijela titulu 
ne ovogodišnjim susretima.

I  LD „Srndać“ Gračanica
II  LD „Sokolina“ Kladanj
III  LD „Zelemboj“ Banovići

Nakon svih takmičenja dodjeljeni su pehari i 
medalje najuspješnijim ekipama i pojedincima, 
nakon čega su svi uživali u druženju, u ručku 
kojeg je pripremila Mesna industrija „Menprom“ 
Gornja Tuzla.

					     Selver Pirić
					     Sekretar SLD TK

Kinološke aktivnosti SLD TK

Realizirajući Plan rada Savjeta za lovnu 
kinologiju, održano je 11 redovno-
uzgojno-ocjenivačkih smotri lovnih 

pasa; dvije revijalne smotre pasa, jedna u Tuzli i 
druga u Lukavcu na manifestaciji Dani SLD TK, 
ispit u radu za ptičare u Gradačcu te tri ispita 
urođenih osobina pasa u radu na divlju svinju 
u Tuzli, Gračanici i Čeliću. I na ovogodišnjim 
kinološkim manifestacijama pravo učešća su 
imale sve članice SLD TK. Ocijenjeno je oko 400 
pasa, a nastavlja se intenzivan progres kvalitete 
eksterijera pasa. Svi psi su klasični primjerci svoje 

rase. Ovakvo ocjenjivanje i općenito način rada 
je iskorijenio višegogodišnju praksu križanja 
pasa različitih rasa. Najveću zaslugu u tom imaju 
vođe uzgoja, asistenti vođa uzgoja i kinološke 
sudije koji učestvuju u smotrama. Ovakav način 
rada je reguliran Ugovorom o članstvu između 
Bosanskog kinološkog saveza i Saveza lovačkih 
društava Tuzlanskog kantona, na temelju kojeg 
su članovi SLD TK i članovi BKS.

Selver Pirić
Sekretar SLD TK



10   Lovac   Decembar  2023



   2023   Decembar   Lovac   11



12   Lovac   Decembar  2023

Lovačko društvo „Jelen” Gradačac

Sjećanje na poginule 
i umrle kolege

Predsjedništvo Lovačke sekcije „Jelovče Selo”, na 
čelu sa predsjednikom Sinanović Mustafom i 
svim članovima Sekcije, fotografijom i zapisom 

su obnovili sjećanje na svoje poginule i umrle kolege. 
Mnogi su poginuli braneći domovinu tokom posljednje 
agresije na BiH. Dosta lovnotehničkih objekata su 
nazvana po tim herojima da i na taj način podsjećaju 
na prijateljstva i lov. Inače, poslije rata, lovci ove Sekcije 
dali su veliki doprinos u obnovi devastiranog lovišta 
Gradašnica na području Grada Gradačac. Sa lijeva na 
desno na fotografiji su, Prvi red: Halil ef. Sinanović, 
Mustafa Tokić, Velija Tokić, Muharem Djedović, Kasim 
Djedović, Safet Sinanović i Džemal Djedović. Drugi 
red: Mehmed Kukuruz, Mustafa Djedović, Samid Tokić, 
Hajro Ahmetović, Šemso Kukuruz, Hasib Mahmutović i 
Galib Selimović. Treći red: Husein Duraković, Ibrahim 
Čandić, Šemsudin Djedović, Salim Djedović, Izudin 
Udvinčić i Suad Mešanović.

Fahrudin Gromić

Lovačko društvo „Jelen” Gradačac

Uspješna hajka
Nakon redovnog proljetnog prebrojavanja divljači 

Stručna služba „Jelen” Gradačac je utvrdila 
prekobrojan fond crne divljači, koja je nanijela 

i velike štete na zasijanim usjevima poljoprivrednika. 
U skladu s tim usklađeni su Lovnoprivredna osnova 
i Operativni kalendar aktivnosti Društva tako što je 
predviđen nešto veći odstrjel ove lovne divljači. Lovačka 
sekcija „Zelinja”, pored aktivnosti na sprečavanju šteta, 
početkom oktobra je organizovala hajku, sekcijski lov 
divljih svinja u lovištu Zelinja, nakon praćenja kretanja, 
tragova i uvida u štetu na usjevima. Predsjednik Sekcije 
Nusret Malešek i grupovođa Mersim Taletović očito su 

Lovačko društvo „Jelen” Gradačac

Najpopularniji 
na crnu

U LD „Jelen” Gradačac posljednjih godina je 
najpopularniji zajednički, grupni lov na crnu 
divljač. Tako je bilo i ove godine. Posljednje 

nedjelje u oktobru takav uspješan lov je obavljen u lovištu 

Tramošnica-Liporašće, a organizovali su ga Jasmin Ahmić 
i Enes Omić, predsjednik i lovnik Sekcije „Mionica“. 
Nihad Krajinović je odstrijelio tri (na fotografiji sa ocem 
i mentorom Samidom), Nermin Omić dvije i Avdija 
Gluhić je odstrijelio jednu divlju svinju.

Enes Bećirbašić

odlično organzovali 
hajku, dali stručne 
upute lovcima na 
čekama i pogoničima 
sa njihovim obučenim 
kerovima svinjarima, 
jer je lov bio izuzetno 
uspješan. Odstrijelili 
su sedam divljih 
svinja, a strijelci su 
bili Mersim Taletović, 
Nusret Malešek, 
Mirzet Muratović i 
Admir Mulahalilović.

Fahrudin Gromić 

Lovačko društvo „Toplica” Živinice

U akciji 
pošumljavanja

Sve sekcije LD „Toplica” Živinice, sredinom novembra, 
učestvovale su u akciji pošumljavanja, odnosno u 
sadnji 10.000 sadnica crnog, bijelog bora i javora na 

nekoliko lokacija u široj okolini Živinica i Konjuhu. 
Huska Konjević

Lovačko društvo „Toplica” Živinice

Dva vepra u rejonu 
Krivača

Sredinom novembra lovni dan Sekcije „Svojat-
Bašigovci“ završio se ulovom dva vepra rejonu 
Krivača. Strijelci su bili Amčo Smajlović i Nermin 

Dedić.
Huska Konjević

Lovačko društvo „Toplica” Živinice

Vepar u rejonu 
Berbenjak

Početkom novembra lovni dan Sekcije „Svojat-
Bašigovci“ završio se ulovom odličnog primjerka 
vepra rejonu Berbenjak. Po drugi put u lovačkoj 

karijeri sreću i precizno oko je imao Safet Butković. 

Huska Konjević

Lovačko društvo „Toplica” Živinice

Vepar u rejonu 
Kotornica

Sredinom novembra lovni dan Sekcije „Đurđevik“ 
završio se ulovom vepra rejonu Kotornica. Strijelac 
je bio Selim Goletić.

Huska Konjević

Prihrana divljači

Po planu Stručne službe, svake godine LD „ Sokolina“ 
Kladanj nabavi veće količine kukuruza i mineralne 
soli za divljač koje lovci iznose u lovište i spremaju u 
automatske hranilice i hranilišta za zrnastu hranu te 
dopunjavaju postojeće i grade nova solila za divljač, 
koja su ravnomjerno raspoređana po lovištu. Tako 
je i ove godine Društvo  nabavilo 7.000 kg kukuruza 
i 2.500 kg mineralne soli za divljač. Posebna pažnja 
se posvetila iznošenju hrane za jelena lopatara i 
divokozu gdje lovočuvarska  služba prati i obavlja 

te aktivnosti. Također i članovi Društva iz vlastitih 
sredstava kupuju hranu i iznosi u lovište. Ove 
aktivnosti su veome značajne u sprečavanju šteta 
koje divljač nanosi na poljoprivrednim usjevima i 
stoci. 

Otvor lova na zeca i sitnu divljač

Društvo je ove godine po prvi put nakon rata  
organizovalo otvorenje sezone lova na zeca i sitnu 
divljač na nivou čitavog Društva. Lov je na visokom 

Neke aktivnostiNeke aktivnosti

Lovačkog društva „Sokolina“ KladanjLovačkog društva „Sokolina“ Kladanj
nivou organizovala Sekcija „Stupari“, a aktivnosti 
organizacije združenog lova su vodili zamjenik 
predsjednika UO Društva Alija Hrnjić i predsjednik 
LS „Stupari“ Ulfet Herić, uz pomoć grupovođa i 
lovaca Sekcije „Stupari“. Poslije lova lovci su druženje 
nastavili uz organizovani lovački ručak i muziku.

Radovi na Lovačkom domu u Kladnju

Kao i u nekoliko prethodnih pa tako i ove godine 
Društvo je nastavilo aktivnosti na  izgradnji i 
uređenju lovačkog doma u Kladnju, iz vlastitih i iz 
sredstava obezbjeđenih preko projekata prihvaćenih 

i Kantonalnu upravu za inspekcijske poslove, kao i 
predstavnike Federalnog i Kantonalnoj ministarstva 
poljoprivrede, šumarstva i vodoprivrede. Član 
Federalnog interventog tima Jasmin Burović, doktor 
animalne medicine, vodio je aktivnosti uspavljivanja 
zvijeri a nakon toga je transportovana u lovište u 
rejonu Gučine gdje se medvjed probudio i otišao u 
stanište.

Terenac za lovce

Upravni odbor LD „Sokolina“ Kladanj je donio 
Odluku za nabavku terenskog vozila pa je oktobru, 

vlastitim sredstvima, kupljeno terensko vozilo 
Dacia Duster od ovlaštenog prodavača. Vozilo će se 
koristititi za potrebe prije svega  Lovočuvarske službe 
a po potrebi i za obavljanje poslova iz djelokruga 
Društva. Sve ove aktivnosti  je vodila imenovana  
Komisije za nabavku, u sastavu Senad Selimbašić, 
Avdija Muhić i Senid Gogić. Vozilo je stavljeno u 
funkciju.

Aner Halilović

od strane Ministarstva trgovine, turizma i saobraćaja 
TK i Ministarstva za poljoprivredu šumarstvo i 
vodoprivredu TK. Radovi teku po planu pa će 
Društvo dobiti respektabilan moderan lovački 
dom u čijem sklopu će se nalaziti radne prostorije, 
apartmani za goste, sala za sastanke i seminare, 
magacin za hranu, garaža, boksovi za lovačke pse, 
svu infrakstruturu...  a već je instalisana hladnjača 
i prostorija za uzorkovanje i sječenje mesa. Lovački 
dom ima veliki parking i nalazi se na odličnoj 
lokaciji, pored magistralnog puta Tuzla – Sarajevo, 
u centru grada. 

Medvjed 

Sedmog oktobra Društvo je dobilo dojavu da je u 
neposrednoj blizini stambenih objekata na periferiji 
grada medvjed  upetljan u sajlu ili žicu ograde na 
privatnim parcelama i to sa omčom oko vrata, 
a sumnja se na zamku za divljač. Nije se mogao 
osloboditi sam pa su poduzete opsežne i vrlo složene 
radnje da se oslobodi i da se dislocira u lovišta koja su 

udaljena od naselja. Senad Selimbašić, predsjednik 
Društva, ujedno i član Interventnog tima za krizne 
situacije sa krupnim zvijerima za područje TK, 
odmah je obavijestio Policijsku upravu koji su sa 
Lovočuvarskom i Stručnom službom Društva i 
pripadnicima Vatrogasne jedinice Kladanj, osigurali 
mjesto do dolaska i ostalih članova Interventnog tima 
i članova Federalnog interventog tima za krupne 
zvjeri. Također, predsjednik Društva je obavijestio 
i nadležnu Veterinarsku stanicu Kladnj, Federalnu 



16   Lovac   Decembar  2023

Lovačko društvo „Majevica” Srebrenik

Džafer kapitalca

Vjetrovitog i prohladnog novembarskog jutra, lovci 
Sekcije „Podorašje“ i nekoliko lovaca iz Sekcije 
„Lisovići“ (ukupno oko 20 i s dvije dozvole za 

lov divlje svinje), nakon okupljanja na zbornom mjestu 
u Prokopu kod lovačke kuće i kratkog dogovora, lov su 
započeli u rejonu Istočne Begovine. Ipak, zbog jakog 
vjetra, silne buke koju je pravio lomeći granje, remetio 
čujnost i time sigurnost, povukli su se u Prokop gdje je 
rastinje niže. Potom jaka kiša natjera lovce da se povuku 
prema lovačkoj kući u Prokopu. Nakon što se se prosušili, 
ugrijali i okrijepili, lov su nastavili s istim žarom i 
propisnom organizacijom. Pse su pustili u slobodnu 
pretragu i nakon pola sata psi su se oglasili lajanjem u 
mjestu. Teren je Rajkina krčevina, zarasla, nepristupačna  
njiva ali se svinja ubrzo pokreće, a psi je prate u stopu. 
Nije dugo trebalo da se s čeke prolomi pucanj.  Na radio 
stanici čujemo da je na pravom mjestu bio lovac Džafer 
Hodžić i da je zaustavio vepra diva kakav dugo nije viđen 
na Majevici.  

Selmir Hodžić

Lovačko društvo „Sokolina“ Kladanj

Nova hranilica

Nastavljajući plansko i domaćinsko gazdovanje 
lovištem kroz uzgoj, prihranu i održavanje 
staništa divljači, lovci LD „Sokolina” Kladanj, 

Sekcije „Tuholj” su početkom septembra, na lokalitetu 
Papala, prvog lovnog dana na crnu divljač, postavili još 
jednu automatsku hranilicu.

Elvir Šarić

Lovačko društvo „Majeviva” Srebrenik

Trofejni vepar u na 
terenu Crijetež

U lovu na divlju svinju, početkom novembra, 
učestvovale su sve sekcije LD „Majevica“ 
Srebrenik. Najviše uspjeha je imala Sekcija 

„Tinja“ čiji su lovci na terenu Crijetež odstrijelili izuzetno 
vrijedan primjerak vepra. Strijelac je bio Midhad 
Selimović. Po završetku zajedničkog lova upriličeno je 
ugodno druženje.

Edin Taletović

Lovačko društvo „Sokolina“ KladanjLovačko društvo „Sokolina“ Kladanj

Gost iz Australije

Sredinom avgusta, po ranijem dogovoru, LD 
„Sokolina” Kladanj, Sekcija „Tuholj”, ugostilo je 
našeg zemljaka Amira Sofića, koji je zbog agresije na 

BiH odselio iz Janje u Australiju i tamo postao ne samo 
lovac nego i jedan od osnivača i predsjednik Hunting Club 
BOSNA sa sjedištem u Melburnu u Australiji. Po ranijem 
dogovoru, po samom dolasku na godišnji odmor, javio 
se ali, nažalost, nije bilo lova te je nekoliko nas pokazalo 
mu dio našeg lovišta, prirodne ljepote Konjuha, kulturno-
historijsko naslijeđe uz razmjenu iskustva iz lova, načinu 
organizacije lova i tome slično što je naša zajednička strast. 
Nadamo se da će Amirov sljedeći dolazak biti u vrijeme 
lova. Dobili smo suvenire i nadu u dalju saradnju i ko zna, 
možda i lovu u Australiji. Svi naši lovci su dobrodošli.

Elvir Šarić

Kapitalni projekt 

Sredinom oktobra su završeni građevinski radovi 
na lovnotehničkom objektu Društva u Zoljama. 
U objektu je smještena hladnjača za skladištenje 
i čuvanje odstrjeljene divljači. Radovi koji su se 
odnosili na termo izolaciju kao i uređenje fasade 
zahtijevali su značajna novčana sredstva. Kroz 
projekt, koji je sufinansirala Općina Kalesija i 
općinski načelnik Sead Džafić, izvršen je povrat 
10.000 KM od zakupa i koncesije lovišta a koje je 
uplatilo Društvo  u periodu od 2017. do 2021. 
godine. Radove na objektu je izvrsila je firma HNR 
iz Kalesije. Društvo je sufinansiralo dodatne radove 
na objektu u iznosu od 7000 KM, tako da su urađeni 

svi gradevinski radovi ali i dio pristupnog puta. 
U narednom periodu Društvo planira realizaciju 
i ostalih projekata na uređenju  lovnotehničkih 
objekata na nivou Društva, istakao je Jusuf 
Selmanović, predsjednik LD „Spreča“ Kalesija.

Ocjenjivanje lovačkih trofeja

Krajem septembra, u prostorijama Društva, izvršeno 
je ocjenivanje lovačkih trofeja srneće divljači. Na 
nivou Društva su ocjenjena 34 trofeja, od kojih je 
jedan u bronzanoj medalji. Komisija u sastavu Jusuf 

Neke aktivnostiNeke aktivnosti

Lovačkog društva „Spreča“ KalesijaLovačkog društva „Spreča“ Kalesija

Selmanović, Enver Kurtić i Mujo Čamdžić završila 
je ocjenjivanje u skladu sa Pravilnikom te istakla da 
je doslo do povečanja kvalitete trofejnih vrijednosti 
divljači. 

Odstrjel četiri divlje svinje

Na osnovu Odluke koju je donijelo Ministarstvo 
za privredu vodoprivredu i šumarstvo TK, lovačka 
društva su bila obavezna da u proteklom periodu 
izvrše progon divlje svinje iz lovišta kako bi se na 
minimum smanjila mogućnost širenja afričke 
svinjske kuge. S otvaranjem lovne sezone povećane su 

mjere opreza. Uz dobru koordinaciju sa lovočuvarima 
Društva, ali i nadležnim veterinarskim stanicama, 
nije zabilježen ni jedan slučaj pojave afričke svinjske 
kuge na nivou Društva. Tako su sredinom oktobra, 
u toku jednog lovnog dana, uz visoke mjere opreza, 
lovci Sekcije „Kalesija“ odstrijelili četiri divlje svinje. 
Strijelci su bili Husejn i Asmir Kurtić, Elvis Softić i 
Armin Selmanović.

Damir Huremović

Lovačko društvo „Husić Mustafa Čektalo” Sapna

Godušani opet odlični na crnu

U novembarskom lovu na divlju svinju, vrlo 
aktivna i organizovana Grupa „Goduš” 
ponovo je imala uspjeha, ovaj put u 

rejonu lovišta Skakovica na Majevici. Sve je odlično 
organizovao grupovođa Alvir Ramić Ače, najmlađi 
učesnik lova je bio trinestogodišnji Vedad Ramić, 
najstariji sedamdesettrogodišnji Alija Ramić, a 
strijelac je bio Jusuf Alić Juso.

Amel Alić

LOVAC, kao list Saveza lovačkih društava 
Tuzlanskog kantona, već 26 godina (od 
septembra 1998.) četveromjesečno objavljuje 

aktuelne aktivnosti članica Saveza, ali i edukativne 
tekstove koji afirmiraju činjenicu da je lov za čovjeka 
evolucijski i civilizacijski značajna radnja, činjenicu 
da je čovjek je 99% svog postojanja bio lovac, iz čega 
je proizašla bogata kulturna i tradicijska baština 
koja propagira zdrav život u suglasju s prirodom, s 
naglaskom na kompleksan odnos ljudi i životinja i 
važnost životinja u našem životu i za život na Zemlji. 
Dakle, čovjek je lovac već hiljadama godina i čuvar 
ekološke ravnoteže prirodnih staništa i biološke 
ravnoteže divljači i divlje faune i flore pa otuda i 
LOVAC promovira i afirmira lovstvo kao dio našeg 
drevnog identiteta, kao potrebu za fizički, duhovni i 
moralni rast, kao naučnu disciplinu u misiji zaštite 
životne sredine, kao posebnu kulturnu djelatnot od 
izrazito društvenog značaja. - Lov ima i značajan 
sociološki momenat jer je udruživanje građana u 
lovačka društva važan i s aspekta razvoja društva 
i ljudskih vrlina, tjelesnih i mentalnih kapaciteta 
i predispozicija. Vodeći računa o lovačkoj etici, 
odnosno o propisanim i nenapisanim načinima 
lijepog ponašanja, čestitog i poštenog odnosa lovca 
prema lovcu, okolišu, lovačkom psu, lovačkom oružju 
i municiji te prema divljači, lovac pozitivno utiče na 
prirodu (šumu i planinu). U rukama lovca, kojem je 
šuma (kuća divljači) izravno mjesto djelovanja, je alat 
za očuvanje i poboljšanje ekologije i biodiverziteta 
kroz pošumljavanje, sadnju i kalemljenje voćaka, 
izgradnju remiza za divljač do sanitarne uloge 
lovca kroz kontrolu zdravog izbalansiranog staništa 
jer regularan lov ne vodi do istrebljenja nekih 
populacija. Lovac efikasno regulira život divljači i 
drveća kroz aktivnosti zaštite i očuvanja izvornosti 
prirode, osiguravanja odvijanja prirodnih procesa i 
održivog korištenja prirodnih dobara.
Tragom ovakvih misli o kultu lova, odnosno 
tematiziranja fenomena lova nameće se misao da 
je lov jedna od biološki i kulturno najznačajnijih 
formativnih sila u razvoju čovjeka na tjelesnom 
i spiritualnom nivou. Nakon gubitka značenja 
osnovnog prehrambenog alata, lov danas, kroz 
evolucijsku prilagođenost, ostaje prisutan u životu 

listova LOVCA
ljudi kao segment života koji tijesno i smisleno 
povezuje čovjeka i prirodu, koje je i on sam dio. A 
tragom procjene društvene ili moralne prihvatljivosti 
lova u savremenom društvu, lov sigurno nije dio 
destruktivnog mehanizma i to ponajprije stoga, 
iako čovjek više ne lovi iz hranidbene potrebe, 
što nikakav razvoj civilizacije ne može sasvim 
neutralizirati čovjekovu potrebu za blizinom 
prirode, vraćanja iskonu u procesima kontroliranja 
faune i flore, očuvanja izvornosti staništa, zaštite 
od proširenja bolesti i šteta koje bi mogle nastati na 
prirodnim, kulturnim i gospodarskim dobrima. U 
tom kontekstu međupovezanosti i međuovisnosti 
čovjeka i prirode lov je shvaćen i kao mehanizam 
koji pomaže i omogućava naučna istraživanja 
životinjskih populacija ili staništa. Dakle, smisao 
lova se ne iscrpljuje u odstrjelu, loviti znači i 
djelovati u svrhu regeneracije prirodnih potencijala. 
Svi pokušaji procjene etičke (ne)prihvatljivosti 
lova trebaju poći od činjenice da čovjek, lovac, ne 
propušta da dokaže da je biće prirode koje kroz širok 
spektar delikatnih aktivnosti s entuzijazmom ne 
dopušta umiranje šuma, nestanak vrsta, onečišćenje 
okoliša uz sve ostale humane i ekološke aspekte, 
napore i imperative da s izoštrenim instiktom bdije 
nad bogatstvima prirode. Očito da je lov je mnogo 
više od sporta, on je izraz našeg identiteta u odnosu 
na prirodne procese, omogućava punoću ljudskog 
postojanja i očuvanje i poštovanje ravnoteže s 
prirodnim okolišem. U ovim okolnostima lov 
dobiva posebno mjesto u životu čovjeka i posebnu 
vrijednost u društvu.
Antropogeno uništavanje prirode danas je očevidna 
činjenica koja je dovela do imperativa zaštite prirode, 
do nasušne potrebe kreiranja niza planskih zahvata 
članica SLD TK da se očuva i obnovi organska priroda. 
Temeljne djelatnosti naših lovačkih društava je 
zaštita, prihrana, uzgoj divljači, racionalno korišćenje 
divljači odstrjelom po polnoj i starosnoj strukturi 
koji je uravnotežen s prirastom i naslonjen na 
očuvanje zdrave populacije. Reguliranjem brojnosti 
divljači lovci pridonose očuvanju ekološkog balansa i 
bioraznolikosti staništa, redukcijama šteta od divljači 
u poljoprivredi, šumarstvu, vodnom gospodarstvu 
i akvakulturi, kontroli i suzbijanju zaraznih i 

parazitskih bolesti. Nadzor nad provođenjem uvjeta 
i mjera zaštite prirode za područja kojim gazduju 
naša lovačka društva, vrednuje i čuva prirodne 
vrijednosti koje nas okružuju i o kojima ovisimo. To 
znači da su lovačka društva dužna da osiguravaju 
održivo korištenje prirodnih dobara i sprečavaju 
štetne zahvate i poremećaje u prirodi, dužna vršiti 
aktivnu zaštitu prirode i staništa divljači, na načelu 
zelenog gazdovanja i etičke samokontrole svakog 
lovca ponaosob, na način da doprinosi i očuvanju 
biološke i pejzažne raznolikosti, ekološkog naslijeđa, 
raznovrsnosti staništa, brojnog stanja i kvaliteta 
divljači kroz reintrodukciju autohtonih vrsta te 
održavanje biološke raznolikosti genofonda divljači 
i drugih životinjskih vrsta. Intenzivna proizvodnja 
divljači u ograđenim uzgajalištima kao održivih i 
ekološki ispravnih izvora divljači za naseljavanje 
u lovišta, ublažit će pritisak na prirodne resurse. 
Budući da su raznovrsne ljepote prirode najbolje 
sačuvane u planinama logično je i da su lovci najbolji 
da afirmiraju značaj planina i njihov održiv razvoj za 
očuvanje kvalitetnog života na Zemlji. 
Motiv lovstva je i da ublažava otuđenost ljudi od 
prirode, a motiv iz kojeg lovci crpe snagu su postignuti 
rezultati kroz preduzete mjere za poboljšanje zdravlja 
ekosistema na području svog djelovanja. Razumljivo 
je da lovci s većom osjetljivošću posmatraju prirodna 
bogatstva koja se nalaze pod stalnim antropogenim 
uticajima, svjesni da divljač predstavlja i nacionalno 
bogatstvo koje se mora čuvati i unapređivati da bi 
zadovoljila ekološke, ekonomske i socijalne potrebe 
društva. Lovac se o divljači brine, uzgaja, prehranjuje 
i oplemenjuje određene vrste kroz selektivni i uzgojni 
odstrjel nerazvijenih i bolesnih jedinki, istovremeno 
provodeći mjere sadnje drveća i poljoprivrednih 
kultura za ishranu i poboljšanje prirodnog staništa 
divljači. A list LOVAC u svojoj edukativnoj i 
tragalačkoj misiji sve to bilježi, opravdava, kritizira 
krivolov i pasivnost, afirmira uspjeh, novi plan i 
faunistička istraživanja za obnovu, oporavak prirode 
i vrste kojoj prijeti nestanak.  
Stoti broj LOVCA je kontinuitet višegodišnje 
sveobuhvatne i ambiciozne strategije obučavanja 
i praćenja lovca u njegovoj zadaći da štiti 
šumu, planinu, dakle organsku prirodu, njen 
biljni i životinjski svijet, stanište za oporavak 
i oplemenjivanje vrsta. Umiranje prirode je i 
umiranje čovjeka i zato je afirmiranje ekološke etike 

u službi budućnosti čovječanstva. Lovci su izravni 
djelatnici u službi zaštite prirode i zdravih jedinki 
životinjskog svijeta pa je ispravnije lov sagledavati u 
širem kontekstu pojma lovstva koji podrazumijeva 
interdisciplinarnu nauku, struku i djelatnost koja se 
bavi uzgojem, prehranom, zaštitom, iskorištavanjem 
i reguliranjem brojnosti divljači, ali isto tako zaštitom 
svih biljnih i životinjskih vrsta koje u tom staništu 
obitavaju, kao i zaštitom i unapređivanjem tog 
staništa, odnosno izvornosti prirode. Reguliranjem 
brojnosti invazivnih vrsta, uklanjanjem za 
reprodukciju nepodobnih, bolesnih, kržljavih ili 
nesposobnih jedinki, lovci pridonose očuvanju 

genetske čistoće plemenite divljači. Čineći prirodu 
ponovo zdravom ključno je za čovjekovo fizičko 
i mentalno dobro zdravlje i općenito opstanak. S 
obzirom na zabrinjavajuće podatke o ugroženosti i 
nestajanju brojnih odlika organske prirode dužnost 
nam je spoznavati i cjeniti učinkovite napore lovca 
i LOVCA da obezbjede bolju budućnost naših 
potomaka. Lov, kao čovjekovo prvo zanimanje, 
zahvaljujući ponašanju naših lovaca, postao je 
sinonim za plemenit odnos prema prirodi i divljači. 
Priroda je živi organizam koji se neprekidno mijenja, 
a čovjek je njen dio podložan njenim zakonima pa je 
otuda poštovanje prirode, čovjeka i divljači temelj 
lovačke tradicije, uloge lovca i LOVCA. 

Selver Pirić
Sekretar SLD TK

Po prvi put na prostoru 
FBiH je upriličeno 
obilježavanje 25. 
novembra, Dana 
državnosti BiH, 
centralnom svečanom 
manifestacijom održanoj 
u Tuzli a za cijelu BiH. 
Organizator je bila Vlada 
Tuzlanskog kantona sa 
resornim ministarstvima. 
Pored brojnih aktivnosti, 
odavanja počasti 
poginulim braniteljima 
BiH 1992.95., kulturno-
zabavnog programa, 
održan je i svečani defile 
ulicama Grada Tuzla, 
koračajući domovini 
u čast, na kojem je 
učestvovao i Savez 
lovačkih društava TK sa 
svih svojih 13 članica i 
oko 200 svojih učesnika, 
čime su lovci TK dali 
značajan doprinos u 
obilježavanju jubilarne 
80. godišnjice obnove 
državnosti Bosne i 
Hercegovine.  
				  
Selver Pirić				  
Sekretar SLD TK

Lovci 
u čast 
domovini
25. novembar – 
Dan državnosti 
Bosne i Hercegovine

So (NaCl) je nezamjenjiv mineral u ishrani svih 
vrsta divljači. Količina soli je mala u hranjivima 
biljnog porijekla pa se praktikuje izlaganje soli u 
hranilištima i solištima u lovištu zimi, ali i tokom 
cijele godine. Mnoge biljke, kojima se divljač hrani, 
bogate su kalcijem, ali siromašne hlorom i natrijem. 
Zato divljač, posebno preživarska, stalno pati od 

So je neophodna za divljač
dodatkom drugih mineralnih materija potrebnih 
divljači i izvjesnih lijekova protiv crvenih parazita. 
Ako deficit soli potraje duže, divljač postepeno 
ispoljava znakove bolesti. Srneća divljač postaje 
mršavija. Divljač koja dobija dovoljno soli ima 
dobar apetit, bolje iskorištava hranjive materije i 
sastojke hrane, podmladak brže raste, povećava se 
plodnost, smanjuje se broj nedovoljno živahnog i 
za život sposobnog podmlatka (vitalni), povećava 
se otpornost, naročito podmlatka na infektivne 
bolesti, divljač formira kvalitetnije rogove. Dnevno 
uzimanje natrija i hlora koji se zajedno nalaze u 
soli važni su za održavanje odgovarajućeg odnosa 
između kiselina i baza u organizmu, za regulaciju 
osmotskog pritiska i za promet vode u organizmu. 
Osim toga, hlor je sastavni dio želudačnog soka i 
neophodan je za varenje hrane. Zato je lizanje soli 
za divljač od velikog značaja. Praksa je u lovištima 
pokazala da je srnećoj divljači po grlu godišnje 
potrebno oko 1 kg soli. Pogrešno je soliti hranu za 
divljač, naročito lošeg kvaliteta, kako bi se životinje 
podstakle da je konzumiraju. Time se organizam 
životinja dodatno opterećava i povećavaju potrebe za 
vodom, koja može biti deficitarna u nekim tipovima 
lovišta. Daleko je bolje so ponuditi odvojeno, a 
životinje će konzumirati samo potrebnu količinu. 
Osim pored hranilišta, solišta treba postavljati i u 
blizini prirodnih (ili formiranih) ispasišta za srne, 
kao i drugih mjesta gdje se divljač iz određenih 
razloga češće zadržava. Jedan od jednostavnih, ali 
efikasnijih načina obezbjeđenja soli jeste pomoću 
plastičnih flaša s odsječenim dnom, koje se pune 
solju i postavljaju na drveće okrenute grlićem 
nadole. Unošenje soli u lovišta je neophodno i 
ukoliko želimo dobro gazdovanje i vrhunske trofeje 
uz zdrave jedinke.

nedostatka soli. So predstavlja jedan od najvažnijih 
sastojaka u ishrani jer natrij putem osmoze 
obezbjeđuje razmjenu materija kroz ćelijske organe 
divljači. Osim toga, neophodna koncentracija 
soli u krvi divljači odbija parazite. Svakodnevno 
prisustvo soli je potrebno zato što divljač ne stvara 
rezerve natrija i hlora u organizmu. Ona se najčešće 
obezbjeđuje u kamenom ili briketiranom obliku, 
a divljač se snabdijeva lizanjem. Doziranje soli 
namijenjene divljači u lovištima se obavlja putem 
solišta. Računa se da jedno solište treba postavljati 
na 25 hektara lovne površine. Praksa je pokazala 
da su najbolja solišta snabdjevena kamenom solju. 
So se može postavljati u izdubljenom, šupljem 
panju, ali i izrađenim sandučićima ukopanim u 
zemlju. Solište u rašljama ili rascijepljenom stablu 
je takođe veoma pogodno, pogotovo što ga možemo 
postaviti gdje mi želimo. Visina ovakvog solišta za 
srneću divljač iznosi 1,20 metara. Otopljena so uz 
pomoć kiše se sliva niz stablo, a divljač je liže sa 
svih strana stabla, pri čemu je so obezbijeđena i od 
zagađivanja. Smjesa od ilovače i soli je korisna, ali 
se u novije vrijeme pravi specijalna briketna so sa 

IN MEMORIAM

Šefko (Ibrahim) Selimbašić
zv. Šumar 

(1939. - 2023.)

Početkom septembra na Ahiret je 
preselio naš Šefko, jedan od najstarijih, 
a uprkos tome do zadnjeg dana 
najaktivnijih članova Društva. Šumar 

je lovac od 1967., a počasni član je od 1998. godine. Kroz svoj 
lovački vijek je dugo bio lovočuvar, a obavljao je i razne funkcije 
u organima Društva. Smrt ga je zatekla na poziciji odbornika u 
Skupštini. Pamtićemo ga kao vrlo iskusnog i vještog lovca, koji 
je uvijek bio spreman za šalu i pomoć i savjet mlađim i ostalim 
kolegama. Nek mu je rahmet.

LD „Sokolina” Kladanj

Mirhat (Mujo) Selimović 
(1956. - 2023.)

U junu nas je napustio naš Mirhat, dobar čovjek i vrijedan 
lovac čiji je aktivan entzijazam doprinjeo razvoju lovstva. Za 
kratko vrijme svog lovovanja uradio je puno, a posebno se istakao 
prilikom izgradnje lovnih objekata, kakav je recimo objekt 
„Koliba na vrhu“. Njegov pozitivan i veseo karakter ostaće u 
sjećanju svih nas, a naročito članova Lovačke sekcije „Tuholj“. Nek 
mu je rahmet.

LD „Sokolina” Kladanj

Milorad (Kosta) Gajić 
(1941. - 2023.)

U februaru nas je napustio naš Milorad, dugogodišnji i 
počasni vrsni lovac koji je uveliko doprinjeo razvoju lovstva. 
Njegovom smrću izgubili smo primjernog člana i prijatelja

Kao vrijedan, disciplinovan i cijenjen među kolegama lovcima 
ostat će u sjećanju svih nas, a naročito članova Lovačke sekcije 
„Dokanj“. Pokoj mu duši.

LD „Tuzla” Tuzla

Hasan Šabanović zvani Hako
(1964.-2023.)

Šabanović Hasan je bio član LD „Spreča“ Kalesija od 2002. 
godine kao uzoran lovac Sekcije „Kalesija“. Dao je veliki doprinos 
razvoju kalesijskog lovstva i međuljudskih odnosa. Dobitnik je 
zahvalnice za svoj doprinos lovstvu. Društvo je ostalo bez  velikog  
prijatelja i istinskog zaljubljenika u lov i prirodu. Neka mu je 
rahmet.

LD „Spreča“ Kalesija

Tomislav (Ivo) Matošević 
(1948. - 2023.)

U januaru nas je napustio naš Tomislav, dugogodišnji i počasni 
vrsni lovac, ljubitelj prirode, divljači i druženja. Ostat će u trajnom 
sjećanju i lijepoj uspomeni svih nas koji smo cijenili njegovo 
drugarstvo i posvećenost lovu, a naročito članova Lovačke sekcije 
„Dokanj“. Pokoj mu duši.

LD „Tuzla” Tuzla

Osman (Fejzo) Majdančić
(1952.-2023.)

Osman Majdančić je bio dugogodišnji član LD „Spreča“ 
Kalesija. Od te 2002. godine dao je nemjerljiv doprinos razvoju 
lovstva i prijateljstva među kolegama lovcima. Kao član Sekcije 
„Vukovije“ za svoj znalački trud je dobio zahvalnicu, diplomu i 
bronzanu lovačku značku. Kalesijskim lovcima  će ostati u trajnoj 
lijepoj uspomeni veliki prijatelj i istinski ljubitelj prirode. Neka 
muje rahmet.

LD „Spreča“ Kalesija



DANI SLD TK


